
Kitabxana resursları və informasiya axtarış sistemləri
kafedtrasının baş müəllimi

Müstəqilliyimizin iyirmi illik tarixinin təhlili bizə onu deməyə əsas verir
ki, respublikamızda bütün fəaliyyət dairələrində dinamik inkişaf yüksək key-
fiyyət çalarlığı ilə müşahidə edilməkdədir. Təbii ki, bu cür inkişaf təmayülləri
milli elmi məktəblərdən də yan keçməmişdir. Belə elmi məktəblərdən biri də
kifayət qədər uğurlu tarixi bir keçmişə malik olan milli kitabxanaşunaslıq elmi
məktəbidir. Cəmiyyətin ümumi maarifləndirilməsi istiqamətində fəaliyyət
göstərən kitabxana infrastrukturunu kadr potensialı kifayət qədər enişli-yoxuş-
lu yollar keçmiş və hazırki vəziyyətə gəlib çatmışdır. İstər yetmiş illik Sovet-
lər Birliyi dönəmində, istərsə də 20 illik müstəqilliyimiz dövründə bu elmi
məktəbin gərgin fəaliyyəti sayəsində milli ədəbi dəyərlərin saxlanılması,
xalqımızın daima milli azadlıq ruhunda formalaşması və maarifləndirilməsi
istiqamətində aparılan işlər danılmaz bir fakt kimi qəbul edilməlidir.

Birmənalı şəkildə qeyd etməliyik ki, belə bir elmi məktəbin yaradılması
heç də asan bir şəkildə olmamış, və kifayət qədər ciddi zəhmət hesabına
formalaşmışdır. Azərbaycan milli kitabxanaşunaslıq elminin banisi kimi tarixə
düşən professor Abuzər Alı oğlu Xələfovun gərgin əməyi sayəsində respubli-
kamızda bu sahədə ixtisaslı kadrların formalaşması prosesi daima getmiş və
bu gün də uğurla davam etdirilməkdədir. Təbii ki, bu cür məsuliyyətli, məsu-
liyyətli olduğu qədər də vacib, mürəkkəb proseslərin reallaşdırılmasında hə-
min fəaliyyətlə məşğul olan kontingentə ciddi dövlət dəstəyinin göstərilməsi
də önəmli faktor kimi qiymətləndirilməkdədir.

Elə bu baxımdan həm Sovetlər Birliyi dönəmində, həm də müstəqillik
tariximizin birinci onilliyində Ümummilli lider Heydər Əliyevin bilavasitə
diqqəti və onun dəyərli göstərişləri əsasında milli kitabxanaşunaslıq elmi
məktəbi, ümumiyyətlə, kitabxana infrastrukturu dünya standartları çərçivəsin-
də inkişaf etmiş və bu gün də inkişaf etdirilməkdədir. Heydər Əliyevin dəyərli
və uzaq gələcəyə hesablanmış inkişaf strategiyası bu gün respublikamızın rəh-
bəri İlham Əliyev tərəfindən də eyni qayğı, diqqət və daha modern təkliflərlə
genişlənmiş bir şəkildə həyata keçirilməkdədir.

Təbii ki, ölkə rəhbərliyinin etimadı kitabxana sahəsində fəaliyyət göstə-
rən şəxslərin məsuliyyətini daha da artırmış olur. Milli kitabxanaşunaslıq
elminin əsaslarını qoymuş və bu gün bu sahədə çalışan şəxslərin böyük fərəh
hissi ilə müəllim dediyimiz professor Abuzər Xələfovun öz işinin öhdəsindən
layiqincə gəlməsini xüsusi vurğulamaq lazımdır. Bütün ömrünü kitabxanaçılıq



KİTABXANAŞÜNASLIQ VƏ İNFORMASİYA
№ 3(6) 2011

102

elminə, onun inkişaf etdirilməsinə və bu sahədə milli kadrların yetişdirilməsi-
nə həsr etmiş Abuzər müəllim demək olar ki, respublikamızın ən gənc
kitabxanaçısından tutmuş ən qocaman kitabxanaçısına qədər dəyərli tövsiyələr
vermiş və onlara istər elmi, istərsə də praktiki fəaliyyətlərində daha uğurlu
fəaliyyət göstərmələri üçün yol göstərmişdir.

Hazırda 80 illik yubleyi respublika səviyyəsində qeyd edilən Abuzər
müəllim öz elmi-pedaqoji fəaliyyəti və vətəndaşlıq xüsusiyyətləri ilə bugünkü
gənclərə örnək bir şəxsiyyət rolunu oynayır. Abuzər müəllim bir pedaqoq
kimi 55 illik təcrübəyə malikdir və demək olar ki, bütün bu tarixi dövr ərzində
Bakı Dövlət Universitetində fəaliyyət göstərmişdir. Respublikamızda kitabxa-
na işi tarixinin  ilk tədqiqatçısı, ali təhsil sistemində kitabxanaşunas-biblioq-
raf, kitabşunaslar hazırlayan fakültənin və eləcə də elmi mərkəzin yaradıcısı
kimi bu fakültəyə 25 il fasiləsiz olaraq rəhbərlik etmiş və bu gündə qocaman
elm xadimi  işi öz dəyərli məsləhət və töhfələrini verməkdədir. Bu günə qədər
15-ə yaxın fəlsəfə və elmlər doktorunun elmi rəhbəri, 20-dən çox isə doktor-
luq dissertasiyalarının rəsmi oponenti kimi fəaliyyət göstərmişdir. Professor
Abuzər müəllimin ölkə daxilində və eləcə də ölkə hüdudlarından kənarda 300-
ə qədər elmi əsəri tanılaraq hansı ki, bunlardan da 30-dan çoxu monaqrafiya,
dərslik və dərs vəsaiti kimi çap olunmuşdur.

Abuzər müəllimin fəaliyyəti hər zaman ölkə rəhbərliyi tərəfindən və
eləcə də beynəlxalq elmi dairələr tərəfindən diqqətəlayiq bir şəkildə izlənilmiş
və müvafiq şəkildə qiymətləndirilmişdir. Abuzər müəllimin bir çox elmi
titulları mövcuddur ki, bu da ona və onun fəaliyyətinə verilmiş diqqətin və
dəyərin bariz nümunəsidir. BMTəşkilatı yanında Beynəlxalq İnformasiyalaş-
dırma Akademiyasının akademiki, əməkdar elm xadimi, əməkdar mədəniyyət
işçisi, Azərbaycan Respublikası Prezidentinin fərdi təqaüdçüsü, “Şöhrət”
ordeni və bir sıra digər titullara malikdir. Ancaq bütün bu mükafatlarla yanaşı
Abuzər müəllim əhatə olunduğu insanların hörmətinə və inamına da nail
olmuşdur ki, məhz bu da onun təkcə elm xadimi kimi uğurluluğu ilə yanaşı bir
insan kimi də kifayət qədər örnək bir şəxsiyyət olduğunu təsdiqləmiş olur.

Bütün bunlarla yanaşı Abuzər müəllim qayğıkeş və xeyirxah bir insan-
dır. Onun xeyirxahlığını daim üzərində hiss edən tələbələrdən biri də mənəm.
1968-cı ildə Bakı Dövlət Universitetinin Kitabxanaçılıq fakültəsinin sonuncu
kursunda oxuyarkən o, məni yanına çağırıb bir ata qayğıkeşliyi ilə sənədlərimi
laborant vəzifəsində işləmək üçün hazırlamağı tapşırdı. Sonra isə əlavə edərək
dedi ki, “zirvələrin yolu təpəciklərdən başlanır”. Mənim  məsuliyyətli müəl-
limlik həyatımın ilk qədəmləri belə qoyulmuşdu. Əlbəttə ki, qayğıkeş
müəllimimin xeyir-duası ilə...

Abuzər müəllim bu gün də gərgin elmi-pedaqoji fəaliyyətlə məşğuldur.
Biz də ona öz növbəmizdə cansağlığı və daha böyük uğurlar arzu edirik.


